
KIRISH

Jahon ta’'lim tizimidagi islohotlar va zamonaviy talablarning oshishi, ta’lim
jarayoniga innovatsion yondashuv va texnologiyalarni joriy etishni taqozo etmoqda.
Ta'lim jarayoniga tatbiq etilayotgan innovatiya wusullari samarasi bo‘lajak
o‘qgituvchilarning kasbiy-pedagogik ijodkorligi xarakteri va uning rivojlanganligi
darajasiga bevosita bog'liq.

Mamlakatimizda ta’lim tizimini isloh qilish, yuqori malakali mutaxassislarni
tayyorlash borasida innovatsion pedagogik texnlogiyalarni qo‘llash borasida keng
ko‘lamli tadbirlar amalga oshirilmoqda. Uzluksiz ta’lim timizning barcha bosqichlarida
ta’lim samaradorligini oshirish, yukak pedagogik mahoratga ega kadrlar tayyorlash
orqali sifatli ta’lim berish imkoniyatlarini kengaytirish bugungi kunning ustuvor
vazifalaridan biridir. Bu borada ta’lim sohasida faoliyat yurituvchi pedagoglarning
amaliyotdagi ko‘nikmalarini mustahkamlash va ilmiy izlnuvchanlikni rivojlantirishga
garatilgan texnologiyalarni takomillashtirish hamda innovatsion faoliyatning turli
darajalarini talab darajasida egallashlari uchun xorijiy tajribalarga asoslangan ta’lim
muhitini, pedagogik sharoitlar va didaktik imkoniyatlarni ta’minlash o‘ziga xos
ahamiyat kasb etadi.

Kadrlar salohiyati jamiyatning iqtisodiy, siyosiy va ma’naviy barqarorligini
ta’'minlovchi asosiy omillardan biridir. Malakali, bilimli va yuksak ma’naviyatli kadrlar
jamiyatda innovatsion rivojlanishni ta’'minlaydi, ijtimoiy muammolarni hal etishda
muhim rol o‘ynaydi hamda davlat boshqgaruvi tizimining samaradorligini oshiradi. Shu
bilan birga, kadrlar salohiyatining yetarli darajada rivojlanmaganligi ijtimoiy
tengsizlik, ishsizlik, boshqaruvdagi samarasizlik kabi muammolarni keltirib chigarishi
mumkin. Bu esa jamiyat barqarorligiga salbiy ta’sir ko‘rsatadi.

Jamiyat barqarorligini ta’'minlashda kadrlar salohiyatini yuksaltirish masalasi
fagat iqtisodiy yoki tashkiliy muammo bo‘lib qolmay, balki chuqur ijtimoiy-falsafiy
mazmun kasb etadi. Chunki bu jarayon insonning bilim, tafakkur, gadriyatlar va
ma’naviy dunyosining rivojlanishi bilan chambarchas bog'liqdir. Kadrlar tayyorlash
tizimida zamonaviy yondashuvlarni joriy etish, ta’lim sifati va samaradorligini
oshirish, yosh avlodni har tomonlama barkamol etib tarbiyalash muhim vazifalardan
hisoblanadi.

Shuningdek, kadrlar salohiyatini yuksaltirish jarayonida innovatsion
texnologiyalarni keng joriy etish, ilm-fan va ishlab chiqarish integratsiyasini
kuchaytirish, uzluksiz ta’lim tizimini rivojlantirish muhim o‘rin tutadi. Bu esa nafaqat
igtisodiy samaradorlikni oshiradi, balki jamiyatda ijtimoiy adolat, barqarorlik va
farovonlikni ta’'minlashga xizmat qiladi.

Guliston davlat pedagogika institutida o‘tkazilayotgan “Uzluksiz ta’lim tizimida
malakali mutaxassislarni tayyorlashning muammo va yechimlari: 5E modeli mohiyati,
xorijiy tajribalar” mavzusidagi respublika ilmiy-amaliy anjuman mazkur yo‘nalishda
olib borilayotgan ilmiy izlanishlarni muhokama qilish, mavjud muammolarni aniglash
va ularning yechimlarini ishlab chiqish uchun muhim ilmiy maydon hisoblanadi.
Ushbu anjuman doirasida kadrlar salohiyatini oshirishning nazariy va amaliy jihatlari,
inson  kapitalini  rivojlantirishning ustuvor yo'nalishlari, ta'lim tizimini

takomillashtirish, zamonaviy boshqaruv mexanizmlarini joriy etish kabi masalalar
keng qamrovda tahlil etiladi.

Mazkur anjuman materiallari wuzluksiz ta’lim tizimida malakali kadrlar
tayyorlashning dolzarb muammolarini chuqur o‘rganish, amaliy tavsiyalar ishlab
chigishda muhim manba bo‘lib xizmat qiladi. Shu jihatdan, mazkur ilmiy-amaliy
anjuman mamlakatimizda malakali kadrlar tayyorlash, zamonaviy yondashuvlar va
xorijiy tajribalar asosida ularning kasbiy kompetentligini rivojlantirish yo‘lida muhim
ahamiyat kasb etadi.

Guliston davlat pedagogika instituti
rektori ]. X.KARSHIBAYEV



Metodikani takomillashtirish bosqichlari

Tadqiqot asosida takomillashtirilgan metodika uch bosqichdan iborat:

1.Motivatsion-kognitiv bosqich: Pragmatik bilimlarni shakllantirish, vaziyatni
anglash.2.Faoliyatli-kontekstli bosqich: Pedagogik vaziyatlarda nutqiy ko‘nikmalarni
simulyatsiya qilish.3.Refleksiv-baholash bosqichi: Oz nutqiy faoliyatini tahlil gilish va
moslashtirish.

Natijalar:Kontekstli yondashuv asosida ishlab chiqilgan metodika talabalarda
quyidagi sifatlarni shakllantiradi:

O‘quvchi nutqining past darajasiga mos tushuvchi, lekin pedagogik talablarga
javob beradigan (moslashuvchan) nutq.Nizoli vaziyatlarda ta’sirchan, emotsional-
ekspressiv til vositalaridan to‘gri foydalanish.Kasbiy muloqotda xushmuomalalik
me’yorlariga (politeness strategies) rioya qilish.

Bo‘lajak boshlang‘ich sinf o‘qituvchilarining lisoniy-pragmatik kompetensiyasini
rivojlantirish metodikasini takomillashtirish kontekstli yondashuvni ta’lim jarayoniga
faol tatbiq etishni talab qiladi. An’anaviy nazariy ta’limdan voz kechib, amaliy,
vaziyatga asoslangan ta’limga o‘tish o‘gituvchilarning kasbiy moslashuvchanligini va
boshlang‘ich sinf o‘quvchilari bilan samarali muloqotini ta’'minlaydi.Xulosa qilib
aytganda, kontekstli yondashuvni oliy pedagogik ta’'lim jarayoniga tizimli tatbiq etish,
boshlang‘ich sinf o‘gituvchilarining raqobatbardoshligini oshirish va ta’lim sifatini
yangi bosqichga olib chiqishning muhim omilidir.

Foydalanilgan adabiyotlar ro‘yxati:

1. To‘rabekova, A. M. "Kognitiv-pragmatik kompetensiya va bo‘lajak boshlang‘ich
sinf o‘qituvchilarining kognitiv-pragmatik kompetentligini rivojlantirish", Science and
Education, 5(1), 2024. - 415-420-betlar.

2. Ollogova, O M. "O'quvchilarning pragmatik kompetensiyasini
shakllantirishning nazariy-metodik asoslari”, Buxoro davlat universiteti ilmiy axboroti,
Ne2, 2023.

3. Mustafayeva, N. U. "Pragmatik kompetensiyani rivojlantirishda
taksonomiyaning o‘rni", Oriental Renaissance: Innovative, educational, natural and
social sciences, 2022.

4 Safiyeva, S. "Bo‘lajak o'qituvchilarning kommunikativ kompetensiyasini
shakllantirish mexanizmlari", Monografiya, Toshkent, 2021.

5. Rashidova, K. "Pragmatik kompetensiya va uning til o‘rganishdagi ahamiyati",
InLibrary elektron kutubxonasi, 2021.

BO‘LAJAK BOSHLANGICH SINF O‘QITUVCHILARINI AKSIOLOGIK
YONDASHUV ASOSIDA TARBIYA FANINI O‘QITISHGA PEDAGOGIK
TAYORGARLIGINI TAKOMILLASHTIRISH

Kurbanova Dilrabo Xaitbayevna
Guliston davlat pedagogika instituti tayanch doktoranti
kurbanovadilrabo858@gmail.com
Annotatsiya. Ushbu maqola aksiologik yondashuv asosida bo‘lajak boshlang‘ich
sinf o‘qituvchilarini tarbiya fanini o‘qitishga pedagogik tayorgarligini takomillashtirish

modelini qo‘llash imkonini beradi va ularning pedagogik faoliyatlarini yanada samarali
qilishga yordam beradi.

Kalit so‘zlar: aksiologiya, aksiologik yondashuv, model, aksiologik kompetensiya

AHHOTapusA. JTa CTaTbsl T[O3BOJIIET T[O3BOJISET MPUMEHSATb MO/JeJb
COBEPIIEHCTBOBAHHUS MeJaroruyeckor MOArOTOBKU OYAYIIMX YUUTeJ el HadyaJbHbIX
KJIacCOB K IpenojiaBaHuio mpeaMeTra «TapOus» Ha OCHOBE aKCHOJOTHYECKOTO
NoAXoJla W CHOCOOCTBYeT MOBBIMIEHUI0 3QPEKTUBHOCTH UX NeAaroru4yeckomn
JleITeJIbHOCTH.

Knw4deBble c0Ba: aKCHOJIOTUS, aAKCHUOJOTHUYECKHMM MOAXO0J, MOJEJb,
aKCcHoJIoTU4ecKass KOMIeTeH s

Mamlakatimizda ta’lim tizimida tarbiya fanining ahamiyati kattadir. Tarbiya fani
nafagat bilim berish, balki o‘quvchilarning shaxsiyati, axloqi va umumbashariy
qadriyatlarini shakllantirishda ham muhim rol o‘ynaydi. Bo‘lajak boshlang‘ich sinf
o‘gituvchilarini tayyorlash jarayonida aksiologik yondashuvlar asosida tarbiya fanini
o‘qitish, ta’'lim sifatini oshirish va yosh avlodni ma’naviy-axloqiy jihatdan
rivojlantirishga xizmat qiladi. Inson uchun qadriyatli bo‘lgan hodisalar, jarayonlar,
vogealar mohiyatini anglash aksiologiya jarayonida sodir bo‘lar ekan, ijtimoiy
infrastrukturalarda yoshlarda aksiologik qadriyatlar tizimini rivojlantirish, ularni
yuksak ma’naviy axloqli, insonparvarlik fazilatlariga ega, oz kasbini chuqur biladigan
mutaxassis sifatida tarbiyalash muammolarini ilmiy-pedagogik jihatdan tadqiq qilish
masalalari yetakchilik qilmoqda.

Mustagqillik sharofati bilan mamlakatimizda yoshlarni vatanparvarlik, milliy
an’ana va gadriyatlarimizga hurmat ruhida tarbiyalash, ma’naviy yetuk va jismonan
sog‘lom barkamol avlodni voyaga yetkazish, ularning huquq va manfaatlarini himoya
qilish borasida muayyan ishlar amalga oshirildi.

Mamlakatimiz yoshlari taraqqiyot Kkelajagi, ajdodlar merosi davomchilari
hisoblanadi. Milliy va ma’'naviy qadriyatlar asosida komil insonni tarbiyalash bugungi
kun davlatimizning asosiy maqsadi bilan mushtarakdir [1].

Shu sababli, uzluksiz ta’lim tizimida yoshlarning qadriyatlarga yo‘naltirilgan
qarashlarini takomillashtirish, ma'naviy dunyosini mustahkamlash uchun milliy
gadriyatlarimizga asoslangan boy merosimizdan foydalanish o‘rinlidir.

O‘zbekiston Respublikasi Konstitutsiyasining juda ko‘p moddalarida tarixiy
qadriyatlar oz o‘rnini topganining shohidi bo‘lamiz. Masalan, diniy bagTikenglik
doimo o‘zbek xalqgining tarixiy qadriyati bo‘lib kelgan. Konstitutsiyamizning 35-
moddasida [2] hamma uchun vijdon erkinligi kafolatlanishi, har bir insonga xohlagan
diniga e’tiqod qilish yoki hech gqanday dinga e’tiqod gilmaslik huquqining berilganligi
bosh Qomusimizning xalqimiz tarixiy an’analari, qadriyatlariga asoslanganidan dalolat
beradi.

Mamlakatimizda so‘nggi yillarda amalga oshirilayotgan keng ko‘lamdagi
islohotlar har bir inson uchun gadriyatli mental tafakkurni mustahkamlash, huquqiy
demokratik davlatni mustahkamlash va fuqarolik jamiyati asoslarini shakllantirish
negizida ijtimoiy-iqtisodiy taraqqiyot va ma’naviy-axlogiy tarbiyaning o‘zaro
alogadorligi, yaxlitligi, uning barkamol avlod tarbiyasi tizimida tutgan o‘rni, tarixiy

ildizlari, qadimgi Sharq ma’'naviy-axloqiy tarbiya taraqqiyotini rivojlantirishga
garatilmoqda. [3]

Tarbiya fani, bolalar shaxsiyatini shakllantirishda muhim rol o‘ynaydi.
O‘qituvchilar, aynigsa, boshlang‘ich sinf o‘qituvchilari, o‘quvchilarning shaxsiy va
ijjtimoiy qadriyatlarini rivojlantirishda katta mas’uliyatga ega. Ushbu maqolada,
bo‘lajak boshlang‘ich sinf o‘qituvchilarida tarbiya fanini o‘qitishni aksiologik
yondashuvlar asosida takomillashtirish metodikasini ko‘rib chigamiz.

Aksiologik yondashuv, qadriyatlar nazariyasi sifatida, ta’lim jarayonida
o‘quvchilarning shaxsiy va ijtimoiy qadriyatlarini shakllantirishga qaratilgan. Bu
yondashuv, o‘quvchilarga hayotda muhim bo‘lgan qadriyatlarni tushuntirish va ularni
amaliyotda qo‘llash imkoniyatini yaratadi. Aksiologik yondashuvning asosiy
tamoyillari quyidagilardan iborat:

> O‘quvchilarga muhim qadriyatlarni (masalan, adolat, xushmuomalalik,
mehnatsevarlik) tushuntirish va ularni hayotda qo‘llashga o‘rgatish.

> O‘quvchilarning shaxsiy qadriyatlarini rivojlantirish bilan birga, ularni ijtimoiy
qadriyatlar bilan bog‘lash.

Tarbiya fanining dars rejasi va mazmuni, aksiyologik yondashuvni hisobga olgan
holda tuzilishi lozim. Darslarda muayyan qadriyatlarni o‘rganishga e’tibor qaratish,
o‘quvchilarning fikr va his-tuyg‘ularini rivojlantirishga yordam beradi. Darslar
davomida interaktiv metodlar (muhokama, rolli o‘yinlar, guruhiy ish) qo‘llanilishi
kerak. O‘qituvchi, o‘zining qadriyatlari bilan o‘quvchilarga namuna bo‘lishi lozim.
O‘qituvchining vazifasi nafaqat bilim berish, balki o‘quvchilarning ijtimoiy va shaxsiy
qadriyatlarini rivojlantirishdir. Shuningdek, dars davomida o‘quvchilarning fikrlarini
tinglash va ularga turli vaziyatlarda qanday qadriyatlar muhimligini muhokama qilish
zarur. [4]

O‘quvchilarni baholashda formativ baholash usullaridan foydalanish muhimdir.
Bu usul orqali o‘quvchilarning ozaro munosabatlari va faoliyatlari asosida baholash
amalga oshiriladi. O‘quvchilarga refleksiv yondashuvni qo‘llash orqali oz fikrlarini
ifodalash va o‘zgarishlarni his qilish imkonini berish kerak.

Aksiologik yondashuvlar asosida tarbiya fanini o‘qitishni takomillashtirish
bo‘lajak boshlang'ich sinf o‘qituvchilarining pedagogik mahoratini oshirishga yordam
beradi. Bu yondashuv nafagat bilim berish, balki shaxsiy va ijtimoiy qadriyatlarni
shakllantirishga ham qaratilgan. Shunday qilib, o‘quvchilar nafagat bilimdon, balki
ijtimoiy jihatdan mas’uliyatli shaxslar bo‘lib yetishadilar.

Xulosa. Aksiologik bilishda qadrlash tuyg‘usi va aksiologik idrok muhim ahamiyat
kasb etadi. Qadrlash tuyg‘usi aksiologik ongning eng asosiy komponentlaridan biridir.
U tabiiy va ijtimoiy hodisalarning qadrini anglash, zavq olish, lazzatlanish, ma’suliyat
hissini sezish va boshqalarda namoyon bo‘ladi. Olam va odam o‘z ahamiyati bilan
gadrlidir.

Olamdagi narsalar va predmetlar, hodisa va jarayonlar odamlar uchun gadplash
tuyg‘usini uyg'otuvchi asosdir. Talabaning dunyoqarashi aksiologik shakli qadriyatli
yondashuv, aksiologik munosabat, aksiologik baholash kabilarni gamrab oladi.
Umumiy dunyoqarash sistemasiga aksiologik dunyoqarash elementlari qo‘shilishi

bilan ijtimoiy sub’ektlarning voqelikka munosabatida qadrlash tuyg‘usi, qadriyatli
munosabat va aksiologik baho yaqqol ko‘zga tashlana boshlaydi. Bunda aksiologik
printsiplar kishilarning voqeilikka munosabatlarini, bir-birlariga nisbatan o‘zaro
aloqalarini taptibga soluvchi ma’naviy mezonlar sifatida namoyon bo‘ladi. Ular
kishilarning faoliyatlarini amalga oshirishdagi manfaat va maqgsadlarida ham ko‘zga
tashlanadi.

Xulosa sifatida, talabalarda milliy tarbiya merosini asrab-avaylashga doir
bilimlarini takomillashtirishda aksiologik yondashuv yuqori samaradorlikka ega.
Chunki milliy tarbiya merosini asrab-avaylash aksiologik munosabat va baho asosida
shakllanadi. Bo‘lajak o'qituvchi o‘zining kasbiy faoliyatida qadr va qimmatlilikni
anglasa, unda asrab-avaylash uchun motiv shakllanadi.

Foydalanilgan adabiyotlar ro‘yxati:

1. “Uzluksiz ta’lim tizimida yoshlarni milliy qadriyatlarga sadogat va
vatanparvarlik ruhida tarbiyalash samaradorligini oshirish dasturini tasdiglash
to‘g'risida”gi O‘zbekiston Respublikasi Vazirlar Mahkamasining 2026-yil 28-
yanvardagi 34-sonli qarori.

2. O‘zbekiston Respublikasi Konstitutsiyasi (vangi tahriri).
https://lex.uz/uz/docs/-6445145

3. Siddiqov, B. (2025). “Qadriyatlar, ma’'naviy-axloqiy tarbiya va aksiologik
yondashuv bilan bog‘liq ilmiy tahlillar.” Oriental Renaissance: Innovative, educational,
natural and social sciences, 3(10), 68-69.

4. Ismoilov, S. (2025). “Milliy tarbiyaning asosiy tamoyillari. Boshlang‘ich
sinflarda “Tarbiya” fanini o‘qitish” l[lmiybaza.uz.

5. https://uz.wikipedia.org/wiki/Aksiologiya

BOSHLANG‘ICH SINF O‘QITUVCHILARINI TAYYORLASHGA ZAMONAVIY
YONDASHUVLAR
Shoymatova Gulnoza G‘ulomjon qizi
GDPI, Boshlang‘ich ta’lim metodikasi kafedrasi stajyor-o‘qituvchisi
Muxammedova Muslima Bexzod qizi
GDPI, Boshlang'ich ta’lim yo‘nalishi 1-bosqich talabasi
muslimabexzodovna@gmail.com
Annotatsiya: Ushbu maqolada bugungi kunda boshlang‘ich ta'lim tizimida
faoliyat yurituvchi kadrlar tayyorlashning zamonaviy metodologik asoslari, xalgaro
tajribalar va ta’limni ragqamlashtirish jarayonlari tahlil qilinadi. Maqolaning o‘ziga
xosligi shundaki, unda texnologik rivojlanish sharoitida o‘qituvchining ma’naviy-
axloqiy qiyofasi va tarbiyachi sifatidagi roli ustuvor masalasi sifatida talgin etilgan.
Ta’lim tizimidagi raqamli platformalarga o‘tish jarayonining afzalliklari bilan birga,
tarbiya komponentining yo‘qolib borishi xavfi va uning yechimlari ilmiy-nazariy
jihatdan asoslab berilgan.
Kalit so‘zlar: Boshlang‘ich ta’lim, pedagogik etika, Alpha avlodi, ragamli
transformatsiya, ma’naviy-axloqiy tarbiya, TPACK modeli, sun’iy intellekt, pedagogik
imidj, ta’lim inqirozi, emotsional sinxronlik.

